
Projekti “Mbrojtja e Fëmijës me Aftësi të Kufizuar 
– Qasje Sistematike”, zbatuar nga CoDe Albania 
në Bashkinë Lezhë, në kuadër të projektit 
“Fuqizimi i Shoqërisë Civile për Parandalimin 
dhe Mbrojtjen e Fëmijëve nga  Dhuna dhe 
Abuzimi në Shqipëri”, financuar nga Bashkimi 
Evropian dhe zbatuar nga Terre des hommes 
në Shqipëri (Tdh) në bashkëpunim me Qendrën 
Kombëtare Burimore të Trajnimit dhe Asistencës 
Teknike (ANTTARC), filloi zbatimin më 10 
Qershor 2019. Fokusi i projektit ishte mundësimi 
i ofrimit të masave cilësore të politikave për 
mbrojtjen e fëmijës dhe programeve cilësore për 
fuqizimin e familjes, me fokus fëmijët me aftësi 
të kufizuar si grupi kryesor në rrezik për të qënë 
viktima të mundshme të abuzimit dhe dhunës. 
Përgjatë zbatimit, projekti përfshiu aktorët kyç 
lokalë për mbrojtjen e fëmijës, duke filluar që 
nga Bashkia Lezhë,  Këshilli Bashkiak, Drejtoria 
e Shërbimit Social, GTN; Njësia e Mbrojtjes së 
Fëmijës, Drejtoria e Arsimit-Turizmit-Kulturës 
dhe Sportit, Zyra Vendore Arsimore, Shkollat 
9-vjeçare në Lezhë, OSHC-të lokale, Qendrën 
e Zhvillimit Ditor dhe Qendrën Komunitare 
Multifunksionale mbështetur nga Bashkia 
Lezhë dhe Terre des hommes, si edhe prindërit 

PARATHËNIE

“Ky botim është prodhuar me mbështetjen financiare të Bashkimit Evropian.
Përmbajtja e tij është përgjegjësi e CoDe Albania – Coherent Development Albania dhe nuk pasqyron 

domosdoshmërisht pikëpamjet e Bashkimit Europian ”

e fëmijëve me aftësi të kufizuar. Projekti synoi 
sjelljen e një metodologjie fleksibël dhe qasjeje 
sistematike lidhur me aktivizimin e sinergjive 
lokale, me perspektivën për të fuqizuar sistemin 
ekzistues të referimit për mbrojtjen e fëmijëve, me 
fokus ata me aftësi të kufizuar, si edhe fuqizimin e 
familjeve të fëmijëve me aftësi të kufizuar përmes 
forcimit të reziliencës së prindërve kundrejt 
abuzimit / dhunës ndaj fëmijëve. 
Organizata CoDe Albania - COHERENT 
DEVELOPMENT ALBANIA, falenderon Bashkinë 
Lezhë për bashkëpunimin dhe mbështetjen 
e mundësuar gjatë zbatimit të projektit dhe 
angazhimin institucional për vazhdimësinë lidhur 
me aplikimin e mekanizmave të ndërtuar dhe 
praktikave të zhvilluara si kontribut i projektit, me 
synimin për të mundësuar një impakt afatgjatë në 
termat e mbrojtjes së fëmijëve, me fokus fëmijët 
me aftësi të kufizuar.
Gjithashtu, falenderojmë edhe të gjitha 
institucionet e tjera vendore dhe bashkëpunëtorët 
e sipërpermendur që mbështetën zbatimin e 
projektit dhe lehtësuan arritjen e grupeve të 
synuara, duke kontribuar kështu në ndërtimin 
e një praktike të mirë lidhur me bashkëpunimin 
vendor.

22 ofrues të shërbimeve psiko-sociale për fëmijët, ndër të cilët specialistë, psikologë, ku-
jdestarë dhe mësues ndihmës, nga DSHS në Bashkinë Lezhë dhe specifikisht edhe nga Njësia 
e Mbrojtjes së Fëmijës, DATKS-Bashkia Lezhë, Qendra e Zhvillimit Ditor, si edhe shkollat 
9-vjeçare në Lezhë, u trajnuan gjatë workshop-it 3-ditor mbi“Masat e politikës së mbrojtjes 
së fëmijëve - me fokus fëmijët me aftësi të kufizuar dhe programet e fuqizimit të familjes” .

NGRITJA E KAPACITETEVE TEKNIKE DHE MENAXHUESE 
TË OFRUESVE TË SHËRBIMEVE PSIKO-SOCIALE

“Aktivizimi i sinergjive lokale në dobi të fuqizimit të sistemit të referimit  për mbrojtjen e fëmijëve, 
mefokus fëmijët me aftësi të kufizuar”, ishte tematika e trajnimit 3-ditor të zhvilluar online me 
pjesëmarrjen e 26 ofruesve të shërbimit psiko-social në Bashkinë Lezhë, shkollave 9-vjeçare, 
si edhe stafit të QZHD dhe prindër të fëmijëve me aftësi të kufizuar. 

Rekomandime për profesionistët:

• Në kuadrin e ligjit të ri për të drejtat dhe mbro-
jtjen e fëmijëve, i cili sjell risinë e masave në ras-
te të abuzimit të fëmijës, të kërkohet detyrim-
isht përdorimi dhe promovimi masiv i qasjes së 
fuqizimit të familjeve.

• Të zhvillohen trajnime të mëtejshme profesio-
nale me grupet e interesit mbi promovimin e 
modelit të menaxhimit të rastit në mbrojtjen e 

fëmijëve dhe rreth aftësisë së kufizuar dhe qas-
jeve të saj, bazuar në zbatimin e kuadrit ligjor. 

• Të zhvillohen fushata ndërgjegjësuese në nivel 
insitucional, familjar dhe komunitar të planifi-
kuara në kohë për njohjen e Ligjit të të Drejtave 
dhe Mbrojtjes së Fëmijëve, si edhe nxitjen e 
zbatimit të masave të politikave për mbrojtjen e 
fëmijës.  

Rekomandime për profesionistët:

• Të  fuqizohet bashkëpunimi mes prindërve – ko-
munitetit – strukturave përgjegjëse në identi-
fikim dhe trajtim të hershëm të aftësisë së ku-
fizuar të fëmijëve. 

• Forcim të rolit të PMF si menaxher rasti dhe 
mbështetje nga strukturat përgjegjëse për ndër-
timin e PIM të fëmijëve me AK dhe zbatimin e 
tyre sipas përgjegjësive të përcaktuara. 

• Përmirësimi i nevojave për mësues ndihmës 
dhe staf psiko – social mbështetës në shkolla, 

në raport me numrin e fëmijëve me aftësi të ku-
fizuara në Bashkinë Lezhë. 

• Nevojiten politika qëndrore dhe lokale të cilat 
përkrahin prindërit dhe lehtësojnë shërbimet 
në familje për fëmijët me aftësi të kufizuar. Të 
ngrihen burime njerëzore dhe financiare në ter-
ren me qëllim përgjigjen në kohë të ndërhyrjeve 
për shërbime për fëmijë me aftësi të kufizuar 
dhe familjeve të tyre. 

http://159.203.168.157/mbrofemijet/?fbclid=IwAR0vvFLb75bnCXBiHSg8F_
aYBhbcrpwrRGQZH5zPEakAID1j_bNd8x5dLHM

Platforma online “Mbro Fëmijët” e ngritur përg-
jatë periudhës së zbatimit të projektit, është ndër-
tuar me synimin për të shërbyer si një masë paran-
daluese për të adresuar dhe raportuar në formë të 
shpejtë dhe të sigurtë rastet e abuzimit ose dhunës 
ndaj fëmijëve, duke përmirësuar dhe përshpejtuar 
përgjigjen e bazuar në komunitet ndaj abuzimit të 
fëmijëve. Platforma do të përfaqësojë në vijim një 
mjet komunikimi për shpërndarjen e aksioneve/nis-
mave lidhur me zbatimin e masave të politikave të 
mbrojtjes së fëmijëve, duke nxitur mekanizmat e re-
agimit të shpejtë të rrjetit lokal për mbrojten e fëmi-
jës ndaj abuzimit apo dhunës ndaj fëmijëve. Ndër-
timi i platformës online do të mundësojë raportimin 
në kohë të rasteve të dhunës/abuzimit ndaj fëmijëve 

NDËRTIMI I PLATFORMËS ONLINE “MBRO FËMIJËT”

dhe gjithashtu marrjen e këshillimit mbi sistemin e 
referimit të rasteve, arritjen e Njësisë së Mbrojtjes 
së Fëmijëve apo institucione të tjera të ngjashme. Në 
sajë të arritjes së një Marrëveshjeje Bashkëpunimi 
midis CoDe Albania – Coherent Development Albania 
dhe Bashkisë Lezhë, platforma online do të jetë pjesë 
e Website të Bashkisë Lezhë dhe do të menaxhohet 
nga personi përgjegjës i Njësisë së Mbrojtjes së Fëmi-
jës.
Pjesë e faqes online do të jenë dhe produktet e akti-
viteteve të zhvilluara në kuadër të projektit, si edhe 
përditësime nga praktikat e Bashkisë Lezhë lidhur 
me mbrojtjen e fëmijëve, me fokus fëmijët me aftësi 
të kufizuar.

Në periudhën Shtator 2019 – Mars 2020, në bashkëpunim me Qendrën e Zhvillimit Ditor 
dhe mbështetjen e Bashkisë Lezhë, janë zhvilluar 4 takime çdo 2 muaj, me 16 prindër dhe 
familjarë të fëmijëve me aftësi të kufizuar që marrin shërbime pranë QZHD dhe Qendrës 
Komunitare Multifunksionale të Terre des hommes. Formati i zhvillimit të takimeve është 
bazuar në modelin Parents Caffe’, me mbështetjen e prindërve lider përgjegjës për orga-
nizimin e bisedave të drejtuara, me fokus arritjen e faktorëve mbrojtës për parandalimin e 
dhunës/abuzimit ndaj fëmijëve si dhe forcimin e familjes dhe rrjetit të prindërve.

PROGRAMI I FUQIZIMIT TË FAMILJES, 
BAZUAR NË MODELIN PARENTS CAFFE’

Rekomandime për qendrat që ofrojnë shërbime 
psiko-sociale dhe institucionet vendore:
• Të zhvillohen trajnime të vazhdueshme me 

prindërit, lidhur me përmirësimin e ndërve-
primit/komunikimit me fëmijët, duke nxitur 
edhe ndërgjegjësimin lidhur me dallimin midis 
rolit të të qënit prind dhe të qënit kujdestar, në 
dobi të identifikimit të hershëm të formave të 
ndryshme të dhunës dhe krijimit të një mjedisi 
parandalues dhe mbrojtës. 

• Organizimi i sesioneve të mëtejshme të in-
formimit me prindërit mbi përditësimet e Ligjit 
për Mbrojtjen e të Drejtave të Fëmijëve, format e 
abuzimit/dhunës, insitucionet ku duhet të dre-
jtohen dhe si funksionon sistemi i referimit të 
rasteve. 

• Të zhvillohen takime konsultuese me grupe 
prindërish dhe perfaqësues të institucioneve si 
dhe të ofrohet mbështetje/lehtësim gjatë pro-
cesit të advokimit mbi të drejtat e fëmijëve dhe 
parandalimit të dhunës/abuzimit.  

• Roli i insitucioneve vendore në ofrimin e 
mbështetjes për përmirësimin e kushteve ba-
zike, siç janë sigurimi i transportit për fëmijët 
nga zona të largëta, rritja e mundësive ekono-
mike përmes përmirësimit të politikave të punë-
simit për prindërit, duhet të jetë më i theksuar.

• T’i kushtohet një vemendje e veçantë mundësisë 
për ngritjen e qendrave të tjera të specializuara 
për fëmijë me aftësi të kufizuar, pranë mjediseve 
që nxisin integrimin social të tyre.

http://159.203.168.157/mbrofemijet/?fbclid=IwAR0vvFLb75bnCXBiHSg8F_aYBhbcrpwrRGQZH5zPEakAID1j_bNd8x5dLHM
http://159.203.168.157/mbrofemijet/?fbclid=IwAR0vvFLb75bnCXBiHSg8F_aYBhbcrpwrRGQZH5zPEakAID1j_bNd8x5dLHM

18 prindër të fëmijëve me aftësi të kufizuar që frekuentojnë QZHD dhe Qendrën Komuni-
tare të mbështetur nga Bashkia Lezhë dhe Terre des hommes, ndër të cilët edhe prindër lid-
er pjesë e Programit të Fuqizimit të Familjes, u trajnuan mbi modelin e Këshillimit “Peer to 
Peer Support” përmes fuqizimit të konceptit të tyre per veten si Këshillues të ardhshëm të 
të tjerë prindërve me aftësi të kufizuar (Peer Advisors) dhe ofrimit të modelit të mbështetjes 
midis të ngjashmëve / nxitjes së vetëndihmës.

NXITJA E OFRIMIT TË MBËSHTETJES SË PRINDËRVE TË FËMIJËVE ME AK 
NDAJ PRINDËRVE TË FËMIJËVE ME AK, PËRMES KËSHILLIMIT, 

BAZUAR NË MODELIN “PEER TO PEER SUPPORT” 

Rekomandime për qendrat që ofrojnë shërbime 
psiko-sociale dhe institucionet arsimore:
• Të zhvillohen trajnime të mëtejshme profesio-

nale me grupet e interesit mbi promovimin e 
metodologjisë së këshillimit “Peer to Peer Sup-
port” (jo vetëm me prindërit, por edhe me of-
ruesit e shërbimeve psiko-sociale, pasi një pjesë 
prej tyre nuk janë të njohur me metodologjinë).

• Promovimi dhe integrimi i metodës së orga-
nizimit të grupeve të Prindërve Këshillues (Peer 
Advisors) në programet e qendrave të tjera që 
ofrojnë shërbime psiko-sociale ose në shkolla 
9-vjecare apo të mesme, si një metodë efikase 

për evidentimin e hershëm/parandalimin e 
abuzimit dhe dhunës tek fëmijët me aftësi të ku-
fizuar.

• Mbështetja e grupit të Prindërve Këshillues në 
zhvillimin e sesioneve informuese/ ndërgjeg-
jësuese me qëllim arritjen e prindërve të tjerë 
që nuk janë ende të informuar, si dhe advokimi 
tek insitucionet vendore lidhur me përmirë-
simin e kushteve të marrjes së shërbimeve për 
fëmijët me aftësi të kufizuar (duke filluar që nga 
ofrimi i transportit falas për ta, përmirësimi i 
aksesueshmërisë, rritja e numrit të mësuesve 
ndihmës dhe psikologëve që asistojnë, përmirë-
simi i ofrimit të shërbimeve shëndetësore, etj). 

Përgjatë periudhës Dhjetor 2019 – Janar 2020, 12 fëmijë dhe të rinj me aftësi të kufizuar 
që marrin shërbim pranë Qendrës se Zhvillimit Ditor, janë angazhuar në programin 10-di-
tor mbi “Aftësitë për Jetën”, me synim zhvillimin e aftësive psiko-sociale dhe të menduarit 
kreativ/kritik që ndikojnë në mirëqënien e përgjithshme dhe rritjen e autonomisë, si edhe 
nxitja e të reaguarit/vepruarit kundër diskriminimit, dhunës dhe abuzimit.

PROGRAMI 10-DITOR MBI “AFTËSITË PËR JETËN” 
PËR FËMIJËT DHE TË RINJTË ME AFTËSI TË KUFIZUAR

Rekomandime për qendrat që ofrojnë shërbime 
psiko-sociale: 
• Integrimi i metodologjisë së programeve për 

identifikimin e “Aftësive për jetën” së fëmijëve/
të rinjve me aftësi të kufizuar dhe përforcimi i 
atyre aftësive që shërbejnë si pika të forta, në 
dobi të përmirësimit të mirëqënies dhe nxitjes 
së autonomisë së tyre në jetën e përditshme. 

• Përfshirja e metodologjisë së të mësuarit jo for-
mal përmes argëtimit, lojërave ndërvepruese 
dhe eksploruese, simulimit të situatave ab-
strakte që nxisin të menduarit kreativ/kritik, 
të menduarit “jashtë kutisë” dhe zgjidhjes së 
problemeve, në programet e qendrave që ofro-
jnë shërbime për fëmijët/të rinjtë me aftësi të 
kufizuar.

• Zhvillimi i herëpashershëm i bisedave në grup/
role-play me qëllim ndarjen e mendimeve e 
koncepteve të tyre mbi tematika të ndryshme, 
përmirësimin e aftësive të komunikimit, iden-
tifikimin e problematikave/elementëve të 
abuzimit përmes komunikimeve verbale dhe jo 
verbale, si edhe mbështetja në menaxhimin e 
situatave emocionale/strestante.

• Zhvillimi i sesioneve informuese të vazh-
dueshme me grupe fëmijësh, të përshtatura sip-
as grup-moshës dhe kapacitetit të tyre në bazë të 
aftësisë së kufizuar specifike, (me praninë edhe 
të prindërve) rreth identifikimit të formave të 
ndryshme të dhunës/abuzimit dhe situatave 
që parashtrojnë rrezik, si të reagojnë, edhe ku 
të referohen në raste përballjeje ndaj dhunës/
abuzimit.



10 11

Në bazë të tematikës mbi “Kuadrin ligjor në fuqi dhe masat e politikave të mbrojtjes së 
fëmijëve nga dhuna dhe abuzimi,  me fokus fëmijët me aftësi të kufizuar” janë organizuar 
2 takime përfshirëse me pjesëmarrjen e aktorëve lokalë kyç për mbrojtjen e fëmijës dhe 
ofrimit të shërbimeve, ndër të cilët përfaqësues nga Këshilli Bashkiak, DSHS në Bashkinë Le-
zhë; GTN; NJMF; DATKS në Bashki; QZHD dhe QKM mbështetur nga Bashkia Lezhë dhe Tdh; 
World Vision-Zyra Lezhë; si edhe përfaqësues të Forumit të prindërve të fëmijëve me aftësi 
të kufizuar, me synim arritjen e rekomandimeve mbi fuqizimin e rrjetit lokal të mbrojtjes së 
fëmijës dhe masat e politikave të mbrojtjes së fëmijës.

FUQIZIMI I RRJETIT LOKAL TË MBROJTJES SË FËMIJËS

Rekomandime:
• Fokusi i punës lidhur me ndërgjegjësimin mbi 

të drejtat e fëmijëve me aftësi të kufizuara dhe 
mbrojtjen e tyre ndaj dhunës/abuzimit, duhet 
vendosur tek parandalimi, duke filluar që nga 
familja dhe komuniteti. Të zhvillohen sesione 
informimi në komunitetet ku jetojnë familjet e 
fëmijëve me aftësi të kufizuar, me qëllim njohjen 
dhe të kuptuarin e të drejtave të fëmijëve me af-
tësi të kufizuar dhe nxitjen e qasjes së të respek-
tuarit të këtyre të drejtave.

• Integrimi i fëmijëve me aftësi të kufizuar në 
shkolla që ndodhen afër vendbanimit të tyre 

ose mundësimi i transportit falas për ata që je-
tojnë në zona të largëta dhe përfshirja e rolit 
të ndihmësit personal në sistemin e edukimit, 
i diferencuar nga roli i mësuesit dhe mësuesit 
ndihmës. 

• Në Bashki duhet të ketë një buxhet të specifi-
kuar vetëm për fëmijët me aftësi të kufizuar, 
për aktivitete, përshtatjen e mjediseve shkollore 
dhe institucioneve ku ata qëndrojnë dhe mar-
rin shërbime, me qëllim që fëmijët mos të hasin 
pengesa në jetën e tyre të përditëshme.

Në përmbyllje të projektit, përgjatë muajit Maj janë zhvilluar takime konsultuese, fokus grupe 
online dhe intervista me 30 aktorë lokalë, ndër të cilët:
• 14 prindër të fëmijëve me aftësi të kufizuar pjesë e programit të Fuqzimit të Familjes
• 7 psikologë që ofrojnë shërbim në shkollat 9-vjeçare në Lezhë
• 5 mësues ndihmës që ofrojnë shërbim në shkollat 9-vjeçare në Lezhë
• 4 përfaqësues të stafit të QZHD

Metodologjia e përdorur me grupin e prindërve: Intervistimi individual i çdo prindi me anë të 
komunikimit telefonik, përmes përdorimit të një pyetësori gjysmë të strukturuar.

Të dhëna nga intervistimi i prindërve të fëmijëve me aftësi të kufizuar:
• Në bazë të vlerësimit të prindërve, fëmijët me AK janë më tepër të rrezikuar të jenë viktimë e 

dhunës psiko-emocionale dhe sidomos diskriminimit, edhe jo i dhunës fizike.
• Nga 14 prindër të intervistuar, vetëm njeri prej tyre shprehet se ka hasur raste abuzimi fizik 

ndaj fëmijëve me AK, 2 prindër raportojnë për dhunë psiko-emocionale dhe dhunë të asistuar, 
ndërkohë që të gjithë prindërit bien dakord mbi ekzistencën e diskriminimit në mjedisin 
rrethues. 

•  Vetëm 3 prej 14 prindërve të intervistuar, 
ishin të njohur me parë me strukturat e 
pavaruara për mbrojtjen e fëmijëve.

•  Të gjithë prindërit e intervistuar rakorduan 
që nevojiten më shumë takime ku prindër 
dhe ofrues të shërbimeve të kenë mundësinë 
të diskutojnë së bashku, të koordinuar nga 
një institucion përgjegjës ose organizatë. 
Citim nga një prind i intervistuar: “Kurdoherë 
që ne ftohemi në takime, kudo që të na thonë, ne 
vijmë, jemi shembullorë dhe duam të flasim. Zëri 
ynë duhet të dëgjohet aty ku duhet, për të mirën e 
fëmijëve tanë”.

ARTIKULIMI I MËSIMEVE TË NXJERRA, PRAKTIKAVE TË MIRA 
DHE REKOMANDIMEVE MBI MEKANIZMIN E REFERIMIT, 

TË MUNDËSUARA PËRGJATË ZBATIMIT TË PROJEKTIT



12 13

Rekomandime nga prindërit: 
• Të mundësohet mbështetje e vazhdueshme përmes ofrimit të shërbimit psikologjik në 

familje si për fëmijët, por edhe për prindërit.
• Të organizohen takime të vazhdueshme mujore të drejtuara nga QZHD dhe qendra të 

tjera midis prindërve dhe ofruesve të shërbimit psiko-social, por duke vënë theksin 
sidomos tek takimet me strukturat lokale, me qëllim ngritjen e zërit mbi shqetësimet dhe 
problematikat e tyre lidhur me integrimin social të fëmijëve dhe lehtësimin e krijimit të 
një mjedisi të shëndetshëm dhe mbrojtës.

Lidhur me impaktin e projektit “Mbrojtja e Fëmijës me Aftësi të Kufizuar – Qasje Sistematike”:
• Impakti i projektit ka qënë pozitiv, duke e vënë theksin tek informimi dhe nxitja e 

procesit të ndërgjegjësimit mbi mbrojtjen e të drejtave të fëmijëve ndaj dhunës/abuzimit 
dhe rolit të tyre si prindër advokues në komunitetet ku jetojnë. 

• Përmes informacionit të marrë gjatë angazhimit në kuadër të projektit, prindërit 
vlerësojnë se ndihen më të fuqizuar për të mbrojtur fëmijët e tyre nga dhuna/abuzimi 
dhe edhe në rastin që mund hasen me episode të mundshme abuzimi ndaj fëmijëve të 
tyre, ata tashmë janë të informuar që t’i identifikojnë episodet/shenjat e çdo lloj forme 
abuzimi në kohë, dinë ku të drejtohen për të raportuar, si edhe janë të njohur me ligjet 
që i mbrojnë fëmijët e tyre. 

Rekomandime nga ofruesit e shërbimeve:

• Zhvillimi i takimeve të vazhdueshme dhe ngritja 
e grupeve të punës ku të diskutohet për ligje dhe 
strategji më të mira lidhur me shërbimet ndaj 
fëmijëve të dhunuar dhe diskriminuar me aftësi 
të kufizuar.

• Fuqizim i prindërve lidhur me përmirësimin e 
mundësive ekonomike dhe përfshirja në trajnime 
të vazhdueshme për rritjen e kapaciteteve.

Lidhur me impaktin e projektit “Mbrojtja e Fëmijës me 
Aftësi të Kufizuar – Qasje Sistematike”:

• Impakti i projektit ka qënë pozitiv duke marrë 
parasysh feedback-un pozitiv lidhur me 
organizimin/menaxhimin e punës, aktivitetet 
e zhvilluara, informacionin dhe praktikat e 
vlefshme të përfituara gjatë çdo trajnimi. Citime 
nga ofrues të shërbimit psiko-social: “Informacioni 

i marrë ka ndikuar në punën tonë, për menaxhimin e 
situatave me të cilat përballemi”; “Diskutimi i rasteve, 
gjithmonë jep fuqizim”; “Jam njohur me disa VKM që 
nuk i kam patur në dorë”. 

• Projekti ka kontribuar në fuqizimin e target-
grupeve dhe nxitjen e bashkëpunimit midis 
ofruesve të shërbimeve sociale dhe prindërve 
(vlerësim që është shprehur edhe nga prindërit) 
por edhe me strukturat lokale, si edhe ka 
aktivizuar vënien në lëvizje të mekanizmit. Citim 
nga një prind: “Ne tashmë kemi një informacion dhe 
komunikim me njeri-tjetrin që na ndihmon në situata 
emergjence. Si ky projekt duhet të ketë shumë të tillë. 
Për vetë problematikën e fëmijëve tanë, duhet një 
bashkëpunim i ngushtë me organet përgjegjëse, por dhe 
dikush që të koordinojë veprimet”.

Metodologjia e përdorur me stafin 
e QZHD, psikologët dhe mësuesit 
ndihmës nga shkollat e 9-vjeçare në 
Lezhë: 
• 7 psikologë dhe mësues ndihmës 
kanë marrë pjesë gjatë zhvillimit të 
fokus-grupit online përmes platformës 
Skype dhe plotësimi i një pyetësori 
gjysmë të strukturuar të plotësuuar 
përmes Google Form dhe E-mail; 

• 5 psikologë dhe mësues ndihmës të tjerë janë intervistuar individualisht përmes telefonit; 
• 4 pjesëtarë përfaqësues nga stafi i QZHD janë intervistuar përmes komunikimit telefonik, 

me anë të një pyetësori gjysmë të strukturuar. 

Të dhëna nga intervistimi i ofruesve të shërbimve psiko-sociale:

• Të gjithë të intervistuarit rakorduan në faktin që dhuna psiko-emocionale tek 
fëmijët me aftësi të kufizuara, është më e pranishme se sa dhuna fizike. 

• Përsa i përket kompetencave në raportimin e rasteve, të intervistuarit shprehen se 
zbatojnë detyrimin ligjor, duke respektuar hierarkinë dhe strukturat përgjegjëse, 
si edhe kanë marrë njohuri lidhur me funksionimin e sistemit të referimit. 

• Në shumë raste hasen vështirësi në pranimin e dhunës në familje nga ana e 
familjarëve, theksuar kjo sidomos për shkak të mentalitetit në zonat e veriut, duke 
vështirësuar punën në menaxhimin e rastit. 

• Vlerësohet si e nevojshme asistenca në shtëpitë e familjeve të fëmijëve me 
aftësi të kufizuar, por lidhur me këtë hasen sfida që vështirësohen për shkak 
të infrastrukturës së papërshtatshme dhe mungesat financiare në lidhje me 
transportin.

REKOMANDIME LIDHUR ME PËRMIRËSIMIN 
E MEKANIZIMIT TË REFERIMIT:

• Koordinim më i mirë midis aktorëve lokalë 
nga një strukturë mbështetëse që lehtëson 
takimet dhe shkëmbimet e informacionit 
në lidhje me mekanizmin e referimit.  

• Koordinim më i mirë mid-
is strukturave NJMF-Bashki-Poli-
ci-Prokurori-Gjykatë-Sruktura Shtetërore-
OJF lokale-Ofrues të shërbimeve për 
fëmijët me aftësi të kufizuar, lidhur me 
identifikimin, mbrojtjen dhe parandalim-
in e rasteve të dhunës dhe disakriminimit 
ndaj fëmijëve me aftësi të kufizuar. 

• Ngritja e një strukture të vecantë koordi-
nuese që mund të ndihmojë në konsulti-
met periodike të sistemit të referimit.

• Mundësim i shërbimeve mbështetëse të 
mësuesve ndihmës dhe psikologëve në 
familjet e fëmijëve me aftësi të kufizuara. 
Asistencë edhe në shtëpi për fëmijët dhe 
familjarët në identifikimin edhe paran-
dalimin e rasteve të dhunës.

• Organizim i trajnimeve dhe takimeve të 
veçanta sensibilizuese dhe ndërgjegjësuese 
me prindër dhe familjarë të fëmijëve me 
aftësi të kufizuara.

• Mundësimi i ambienteve të përshtatura 
rezidenciale ditore të posaçme për fëmijët 
me aftësi të kufizuar të dhunuar dhe famil-
jarët e tyre.

• Shërbime të integruara për përmirësimin 

e transportit dhe infrastrukturës për të 
identifikuar rastet e zonave të thella.

• Shkëmbime të eksperiencave dhe prakti-
kave mbi sistemet referuese midis aktorëve 
përgjegjës dhe aktorëve lokalë të Bashkive 
të ndryshme, me qëllim përmirësimin e 
shërbimeve. 

• Organizimi dhe koordinimi i takimeve mu-
jore/javore të grupit të prindërve dhe të 
koordinuara nga stafi i QZHD, për të mar-
rë dhe shkëmbyer informacioin në lidhje 
me mbrojtjen dhe parandalimin e dhunës/
abuzimit ndaj fëmijëve me aftësi të ku-
fizuara. 

• Ofrimi i trajnimeve të vazhdueshme për 
aktorët përgjegjës, me qëllim informimin 
mbi përditësimet e kuadrit ligjor, përmirë-
simin e shërbimeve, koordinimin, mbro-
jtjen dhe parandalimin e fenomenit të 
dhunës tek fëmijët me aftësi të kufizuara.

• Adresimi i rasteve komplekse pranë struk-
turave të pavarura si Avokati i Popullit 
dhe Komisioneri për Diskriminimin, për 
të shmangur riviktimizimin dhe abuzimin 
nga strukturat ofruese të shërbimeve.

• Përmirësimi i kuadrit ligjor me udhëzime të 
posaçme për fëmijët me aftësi të kufizuara, 
si një target grup vulnerabël i vecantë dhe 
në rrezik për të rënë pre e dhunës/abuzim-
it.

